
   

MIGRANTE ETA ERREFUXIATUEN ESKUBIDEEN ALDE. ZABAL DITZAGUN MUGAK. 
 

Iruñea Harrera Hiria herri ekimenak deitzen dio Nafarroako jendeari, Europako beste hiri 

askorekin batera, ekainaren 20an Iruñean manifestatzera, pertsona errefuxiatuen eguna dela eta. Salatu 

nahi dugu Europako Batasuneko mugetan blokeaturik daudela milioika pertsona, oso egoera larrian. 

Genozidio bihurtu den giza hondamendi hau gelditu behar dugu eta horretarako exijitu egiten dugu giza 

eskubideen araberako neurriak eta lege aldaketak ezartzeko.  

Europako Batasunak ez die irtenbide humanitariorik eskaintzen bidean ari diren pertsonei; 

horren ordez, oztopo eta traba asko jartzen dizkie: legeak, poliziak eta militarrak (mugak ixten dizkie, 

zentro itxietan sartzen ditu, berehala itzultzen ditu jaioterrira) Gainera, ekintzaileen, boluntarioen eta 

elkarte humanitarioen lana zaildu eta kriminalizatzen du. Eta horrela atzera egin behar izan dute lana 

baldintza egokietan ezin dutelako egin.  

Mugak kontrolatzeko eta ixteko gastua handitu da (frontex, militarren patruilak, gerra ontziak, 

itxidurak, kontzertinak, behatzeko sistemak... Eta ez dira ezartzen nazioarteko zuzenbidearen neurriak: 

pasabide humanitarioak ezarri, adibidez,  Europara sartu nahi duten pertsona guztiek berme guztiekin 

sartu ahal izateko.  

Europako Batasunak eta migrazio politikek hauxe lortu dute bakarrik: gaurkoz, Mediterraneo 

itsasoan hildakoak dira betiko birkokatu diren bakarrak.  Bertan hil diren pertsonen kopurua handiagoa 

da estatuek migranteak birkokatzeko onartu dituzten "kuota" eskas horiek baino. 

Eta gainera Europako Batasunak nahiago izan du beren mugen kontrola beste batzuei ematea, 

eta horretarako itun ekonomikoak lotu ditu Turkiarekin eta Marokorekin, besteak beste, Horrela 

herrialde horiek lan zikina egingo dute, gure begietatik urrun. Itun horiek errazten dute pertsonak 

sistematikoki beste estatu batera itzultzeko, baina ez dituzte giza eskubideak errespetatzen. Momentuz 

ez dakigu nola dauden herrialde horietara bidalitako pertsonak.  

EXIJITU EGITEN DUGU: 

- Europako Batasuneko mugak lehenbailehen irekitzea. 

- Herrialde bakoitzak migranteak aterpetzeko hartu dituen konpromiso lotsagarriak betetzea. 

- Europako Batasunak hirugarren herrialde batzuekin, Maroko eta Turkiarekin, adibidez, egin berri dituen 

itun lotsagarriak bertan behera uztea.  

Estranjeria legeak bertan behera uztea, xenofoboak eta arrazistak direlako.  

Europako Batasunari argi eta ozen esan nahi diogu ez dugula horrelako Europarik nahi: harresi, hesi eta 

alanbradekin giza eskubideak urratzen dituena, pertsonen aurrean interes ekonomikoak jartzen dituena.  

Migratzea eskubidea da, ez dadila pribilegio bihurtu. 

EUROPA HAU? EZ, ESKERRIK ASKO. 

Honengatik: 

Ekainaren 20an astelehenean, Errefuxiatuen nazioarteko eguna dela eta, 
arratsaldeko 19:00etan Iruñeko Merindades plazatik aterako den manifestaldira 
atxikitzen gara. 

Gonbitea egiten diegu Atarrabiako herritar guztiei manifestaldira joateko udal 
plazatik arratsaldeko 18:00etan aterako den martxan parte hartuz. 

 


